
EXAME
1. Cite polo menos cinco dos elementos que constitúen o plan de traballo na unidade convivencial.

O número de expediente identificador do usuario, os datos persoais do usuario, a situación económica do asistido, o estado de saúde da persoa dependente, a situación da vivenda, as características da unidade convivencial, o período de vixencia do plan, os profesionais implicados na asistencia domiciliaria, os obxectivos do plan de traballo, a repartición de actividades e tarefas, a folla de rexistro e o contrato de compromiso.

2. Indique se as seguintes afirmacións son verdadeiras ou falsas.

	
	V
	F

	A dependencia, segundo a Lei 31/1995, é «o estado de carácter permanente ou pasaxeiro no que se atopan as persoas que, por razóns derivadas da idade, a enfermidade ou a discapacidade (…) precisan da atención doutra ou outras persoas ou axudas importantes para realizar actividades básicas da vida diaria (…)».
	
	X

	A familia é un núcleo de convivencia no que, entre todos os seus integrantes, existen lazos de afinidade ou consanguinidade.
	
	X

	Para realizar unha correcta administración e control dos gastos da unidade convivencial, deben terse en conta principalmente os ingresos, os gastos, as necesidades reais, as preferencias e os hábitos dos individuos integrantes do núcleo convivencial.
	X
	

	O labor do auxiliar de axuda a domicilio á hora de realizar a lista da compra comeza coa consulta ou análise pormenorizada do plan de intervención individual elaborado polo equipo interdisciplinario.
	X
	


3. As distintas facturas habituais nos fogares clasifícanse en…
a. Recibos e facturas correntes.

b. Ordinarias e de resumo abreviado.

c. Ordinarias, rectificativas ou correctivas e recapitulativas ou de resumo abreviado.

d. Ordinarias e extraordinarias.

Solución: c.

4. Sinale as variábeis que interveñen na decisión de compra.

	(
	Preferencias dietéticas do auxiliar de axuda a domicilio
	(
	Contorno cultural e social do asistido

	(
	Capacidade adquisitiva da unidade convivencial
	(
	Esixencias médico-dietéticas

	(
	Localización xeográfica do domicilio do dependente
	(
	A preferencia polas marcas de primeira calidade


5. A esixencia do lavado de mans na cociña implica que se realice…
a. Antes de iniciar a preparación culinaria e despois de manipular alimentos en cru.

b. Só antes de comezar a preparación culinaria e ao manipular alimentos contaminados.

c. Antes da manipulación de alimentos elaborados.

d. As opcións a e c son correctas.

Solución: c.

6. O equipamento básico de cociña componse de…
a. Espazo de preelaboración, almacenaxe e conservación.

b. Placa de cociña, enxoval, batería de cociña, utensilios complementarios, e pequenos e grandes electrodomésticos.

c. Mesados e vertedoiro.

d. As opcións a e b son correctas.

Solución: d.

7. Para fomentar a participación e destreza do usuario dependente nas tarefas de elaboración culinaria, pódense facer adaptacións nos electrodomésticos. Certas marcas comezaron a comercialización dos electrodomésticos intelixentes ou lóxicos, que presentan información auditiva e visual nas súas programacións.

a. Verdadeiro.

b. Falso.

Solución: a.

8. As pautas básicas para evitar os riscos para a saúde derivados de manipulacións inadecuadas dos alimentos son…
a. Manter a limpeza, evitar contaminacións cruzadas, escaldar os alimentos, conservar os alimentos a temperaturas correctas e empregar auga e materias primas sas, seguras e frescas.

b. Manter a limpeza, evitar as contaminacións cruzadas e usar auga limpa.

c. Manter a limpeza, cociñar completamente os alimentos, separar os alimentos crus e cociñados para evitar contaminacións cruzadas, conservar os alimentos a temperaturas adecuadas, así como empregar auga e materias primas seguras, sas e frescas.

d. Todas as opcións anteriores son incorrectas.

Solución: c.

9. Segundo a periodicidade de aplicación da limpeza do fogar, esta clasifícase en diaria ou de rutina, periódica, especial e _______________.

a. De desinfección.

b. Anual.

c. De varrido.

d. De antiácaros.

Solución: a.

10. O tendido___________ realízase nunha superficie sobre a que se coloca un moletón ou toalla absorbente que terá como función embeber a maior cantidade de auga posible da peza que se quere secar.

a. Vertical.

b. Horizontal.

c. Diagonal.

d. Embebido.

Solución: b.

11. Como se define a orde no fogar?

Colocación dos obxectos no lugar que lles corresponde respecto duns criterios coherentes previamente establecidos.

12. O trastorno que se caracteriza pola adquisición de obxectos de forma coercitiva, comprándoos, roubándoos ou recolléndoos da rúa, no que as persoas non teñen capacidade para discriminar o que lles pode ser útil verdadeiramente do que non, polo que, progresivamente, os obxectos recollidos van ocupando todo o espazo da vivenda, denomínase…
a. Trastorno de acumulación compulsiva.

b. Síndrome de Baco.

c. Trastorno de ausencia de ordenación no fogar.

d. Non existe, é algo natural nas persoas de idade avanzada.

Solución: a.

13. O auxiliar de axuda a domicilio debe revisar as conducións de gas no fogar do asistido?

a. Si, ademais pode emitir o certificado de inspección que ten que pasarse cada cinco anos.

b. Non, posto que pode ser perigoso.

c. Si, pode facer pequenas revisións visuais do estado das conducións, observar como se está a realizar a combustión, comprobar o prazo de substitución de elementos con data de caducidade, etc.

d. Non, en ningún caso, xa que debe facelo o usuario ou un técnico cualificado.

Solución: c.

14. Os profesionais que interveñen na prestación do servizo de teleasistencia son, principalmente, o coordinador do servizo, o teleoperador, o oficial, o técnico instalador e o técnico informático.

a. Verdadeiro.

b. Falso.

Solución: a.

15. A dermatite é un risco laboral do auxiliar de axuda a domicilio ocasionado polo manexo de produtos químicos no fogar do dependente.

a. Verdadeiro.

b. Falso.

Solución: a.
